
Dewch a’ch deg llun gorau i...
... Oriel Dafydd Hardy ar y CD y rhoddom ni i chi erbyn 5 yh, neu ‘uploadiwch’ nhw ar unai 
http://www.flickr.com/groups/cliccaernarfon/ neu os ydych yn aelod o facebook ‘uploadiwch’ eich lluniau yn ‘events Facebook’, 
drwy chwilio am "Clic Caernarfon" arno, cyn 6 yh. Enwch pob un o’ch lluniau gyda theitl y ffilm yr ydych yn ei bortreadu yn y 
llun, unai ar y ffeil ddigidol neu ar ddarn o bapur gyda eich CD. Os y dymunwch roi eich lluniau i ni yn syth o’ch cerdyn cof 
‘memory card’, bydd rhywun yma yn Oriel Dafydd Hardy rhwng 3 a 5 yh i’w derbyn. 
Bydd ffilm fer o’r gwaith gorau... 
...yn cael ei ddangos ar y Maes yn y Sinemudol rhwng 2yh a 2.30yh yfory, neu os y methwch, bydd yn cael ei roi ar wefan Bocs 
ac ar Youtube jyst teipiwch Clic Caernarfon. Mwynhewch!!

Cyn cymryd llun gwnewch yn siwr eich bod wedi fframio y llun yn gywir, bod pob dim sydd i fod yn 
y llun wedi ei gynnwys ynddo.

Ceisiwch osgoi pwyntio y camera tuag at yr haul, cewch efaith ‘silhouette’ neu awyr sydd wedi ei 
losgi allan (heblaw eich bod yn ceisio cael yr effaith hon)

Os ydych yn tynnu llun tirlun, gwnewch yn siwr fod y gorwel yn gyfochrog i ben a gwaelod y llun, 
heblaw eich bod yn bwriadu i’r gorwel fod yn gam.

Yn olaf, meddyliwch cyn tynnu llun, peidiwch phwyntio a thynnu unrhyw beth a phob peth.

Cyn cychwyn...
... trafodwch eich syniadau gyda eich ffrindiau i gael y synaidau gorau posib. Cewch ddefnyddio yr un teitl ar gyfer pob llun 
neu ddefnyddio sawl teitl gwahanol. Gall y lluniau fod yn set o luniau neu sefyll ar eu pen eu hunain fel delweddau unigol. 
Cewch olygu eich gwaith ar Photoshop os y mynnwch ond maent yn fwy na derbyniol heb wneud hynny. Yr ydym yn deall y 
bydd rhai pobol sy’n cymryd rhan yn fwy profiadol nac eraill, felly peidiwch a phoeni yn ormodol am eich sgiliau fel 
ffotograffwyr, mae y syniadau sydd yn cael eu portreadu yn y lluniau yr un mor bwysig. Ond i’r rhai llai profiadol ohonoch, 
dyma ychydig o bwyntiau i’ch helpu chi.

Medrwn chwarae ar y syniad o beth yw gwlad fach (Small Country, teitl Saesneg), fel cael ffrind i 
afael mewn cardiau gyda feithiau yn dangos gwlad mor fach yw Cymru mewn lleoliadau gwahanol 
yn cynnwys ardal agored fawr, a fyddai yn ei wneud yn ddatganiad eironig.

Gallwn dynnu lluniau o fy ffrindiau mewn cariad, yn cofleidio ei gilydd, i bortreadu y syniad fod ei 
calonnau yn gaeth i’w gilydd.

Defnyddio y syniad o galon gaeth mewn ffordd wahanol, llun yn portreadu person yn gaeth i 
gyffuriau neu alcohol.

Gallwn hefyd chwarae ar y syniad o galon yn cael ei chaethiwo mewn ffordd wahanol,sef person yn 
cael ei gaethiwo gan berson arall neu wlad yn cael ei chaethiwo gan wlad arall. Un syniad fuasai 
tynnu llun symbol Cymreig tu mewn i gastell Caernarfon.

Neu syniad hollol syml fel tynnu llun ‘Loveheart’ ar dafod rhywun yn barod i gael ei lyncu.

Yr ydym wedi cymryd teitlau pum ffilm Gymraeg, neu ffilmiau iaith Saesneg a ffilmiwyd yng Nghymru, a restwyd isod, i chi eu 
defnyddio fel thema ar gyfer eich ffotograffiaeth. Cewch ddefnyddio y teitl mewn ffordd lythrennol, eironig neu medrwch 
chwarae ar eiriau y teitl, os ydych yn gwybod beth yw cynnwys y ffilm cewch ddefnyddio hynny fel syniadau. Dehonglwch y 
teitl fel y mynnoch..

Ar gyfer ychydig mwy o ysbrydoliaeth...
... yr wyf wedi defnyddio teitl ffilm arall o Gymru, Calon Gaeth (Small Country), ac wedi meddwl am ambell ffordd y buaswn yn 
ei daclo.


